
ЁНИШ КАМЕРАСИДА СИФАТЛИ АРАЛАШМА ҲОСИЛ 
БЎЛИШИГА ТАЪСИР ЭТУВЧИ ОМИЛЛАР

Э.М. Ғанибоева., Б. Хакимов
Тошкент ирригация ва қишлоқ хўжалигини механизациялаш мухандислари институти

Аннотация
Ёнилғи зарраларининг ҳаракат тезлиги оқим кесимлари бўйича, пуркалишнинг турли пайтларида ҳар хил бўлади, заррачаларнинг 
ёниш камераси ҳажмида ҳаракатланиш шароитлари ҳам турлича бўлади. Натижада бениҳоя кўп миқдорда (0,5 – 20 миллионгача) 
томчилар пайдо бўлиб, уларнинг ўлчамлари бир – биридан катта фарқ қилади (5 дан 100 мкм гача). Пуркашни кескин тезликда 
тугаллаш мақсадга мувофиқ эмас, чунки бу ҳолда ёнилғи тўзитгич атрофига тўпланиб қолиб, ёниш жараёнини ёмонлаштиради 
ва двигател тутаб ишлайди. 

Калит сўзлар: дизель двигатели, цилиндр, дизель ёнилғиси, қовушқоқлик, тўзитгич, пуркалиш

THE FACTORS CONTRIBUTING TO THE FORMATION OF 
A HIGH QUALITY COMPOUND IN THE COMBUSTION 

CHAMBER

E.M. Ganiboeva, B.B.Khakimov
Tashkent institute of irrigation and agricultural mechanization engineers

Abstract
The velocity of the fuel particles in the flow sections, at each different stroke, each xiooccursand the particle size of the combustion 
chamber is different, resulting in large drops (0,5 to 20 million drops) which differ greatly between sizes (from 5 to 10 km) it is not 
advisable to finish spraying at  a shop speed because the fuel accumulates around the turbine, the combustion process is worse and the 
engine is running smokely.

Key words: diesel engine, cylinder ,diesel fuel, viscosity, injector, spraying.

Дизелларда аралашма ҳосил қилиш анча мураккаб 
бўлиб, ички ёнув двигателларининг кўрсаткичлари: 
иссиқликдан фойдаланишнинг мураккаблиги, 
двигател ишлаганда чиқадиган шовқин, ишлатилган 
газларнинг тутунлилиги ва заҳарлилик даражаси, ишга 
тушуриш сифатлари, ёниш камераси элементларининг 
иссиқликдан зўриқишлари аралашма ҳосил бўлиш 
сифатига боғлиқ бўлади. Дизелнинг юқори кўрсаткичлар 
билан ишлашига эришиш мақсадида ёнилғи пуркаш 
жараёнига нисбатан қуйидаги асосий талаблар қўйилади: 

- ёнилғини сиқиш тактининг оҳирида берила 
бошланиш жараёнидаги танланган илгарилатиш бурчаги 
тирсакли валнинг 10-30 ̊ бурилиш бурчагига мос келиши 

керак.
- ёнилғи пуркалиш фазасининг давомийлиги 40–45 

̊дан ортиқ бўлмаслиги зарур.
- цилиндрларга ҳажм бўйича ёнилғи берилиши 

тирсакли валнинг талаб қилинадиган бурилиш бурчагига 
кўра ўзгарилиши лозим;

-цикл давомида цилиндрга киритиладиган ёнилғи 
миқдори юкланишга, тезлик режимига мос келиши ва 
улар ўзгарганда бу миқдор ҳам мос равишда ўзгариши 
керак;

- пуркаш параметрлари ёнилғининг сифатли 
тўзитилишини ва қабул қилинган аралашма усулига 
мувофиқ ёниш камерасига тақсимлаш;

- ёнилғи бериш жараёни двигателнинг ҳамма 
циклларида барқарор бўлиши лозим [1]. 

Юқоридаги талаблардан келиб чиқадиган бўлсак, 
аралашма ҳосил бўлиш жараёниниг давом этиш вақти 
кам, шуни ҳисобга олсак, дизелларда ёнилғининг 
тўзитилиш жараёни бензинларга нисбатан мураккаброқ 
бўлиши аниқланган. Ёнилғи тўзитгич орқали ўтаётганда 
оқимнинг биринчи ғалаёнланиш жараёнлари пайдо 
бўлиб, ёнилғининг ҳаракатланиш тезлиги катта бўлса 
ва канал деворлари ғадир – будирлиги юқори бўлса 
ғалаёнланиш жараёни катта бўлади [3]. Бошланғич 
ғалаёнланишлар, камерадаги 3 – 4 МПа гача сиқилган 
зарядларнинг аэродинамик қаршилиги таъсирида 
ёнилғининг кўп миқдордаги қисми сопло тешигининг 
ёнгинасида парчаланади. Ёнилғи зарраларининг ҳаракат 
тезлиги оқим кесимлари бўйича, пуркалишнинг турли 
пайтларида ҳар хил бўлади, заррачаларнинг ёниш 

камераси ҳажмида ҳаракатланиш шароитлари ҳам 
турлича бўлади. Натижада бениҳоя кўп миқдорда (0,5 
– 20 миллионгача) томчилар пайдо бўлиб, уларнинг 
ўлчамлари бир–биридан катта фарқ қилади (5 дан 100 
мкм гача). Ёниш камерасига киритилаётган ёнилғининг 
тўзиш майинлиги, аралашма ҳосил бўлиши ёниш 
жараёнини кўрсаткичларини баҳолаш томчиларнинг 
ўртача диаметри тушунчасидан фойдаланилади. 
Томчиларнинг ўртача диаметри қанча кичкина бўлса, 
тўзитиш шунча майда ҳисобланади [3]. 

Томчиларнинг ўртача диаметри тўзитишнинг бир 
жинслилигини, томчиларнинг неча хиллигини тўғри 
аниқлашга имкон бермайди. Лекин бу кўрсаткич тўзиш 
сифатини баҳолашнинг энг муҳим кўрсаткичларидан 
биридир. Буни тўзитиш характеристикаларидан 
тўлиқроқ кўришимиз мумкин бу 1- расмда келтирилган.

Бу графикдаги (1-чизиқ) энг кичик диаметрли 
томчилардан жорий диаметрли томчиларнинг нисбий 
ҳажмини ўсишини бўлиб, бу эгри чизиқ қанчалик тик 
бўлса ёнилғининг тўзитилиши шунча бир жинслироқ, 
майинроқ бўлади. Сиқилмайдиган суюқлик оқими учун 
Бернулли тенгламаси орқали кўриб чиқадиган бўлсак у 
ифодани қуйида келтирдик.

2kup
n n nyp

y

dV
f W f p

dτ ρ
= =                  (1)

бу ерда W – ёнилғининг соплодан оқиб чиқишиниинг 
назарий тезлиги, fп – форсунка пуркагичининг самарали 
ўтиш кесими, рпур = рф – рц – ёнилғини пуркалиш босими, 
рф – сопло тешиги олдида форсункадаги ёнилғи босими, 
рц – цилиндрдаги газ босими (пуркашга қарши босим). 

E.M.Ganiboeva et.al. / ACTA TTPU 3 (2019)  37-40

1-томчиларнинг нисбий ҳажмини ўсиши; 2-томчининг оқимдаги нисбий миқдори
1-расм. Тўзитиш характеристикаси.

Формулага кўра томчиларнинг оқимдаги нисбий 
миқдорининг тезлиги пуркаш босимига боғлиқ бўлиб, 
ёнилғи бериш жараёнида ўзгариб туради. Шунга асосан 
ёнилғини тўзитилиш параметрларига тўхталиб, уни 
цилиндрга пуркалиш жараёнининг ўзгариш графигига 
тўхталиб ўтамиз. 

2-расмда пуркашнинг турли пайтларда тўзитилган 
томчиларнинг ўзгариш графиги келтирилган. Кўриниб 
турибдики, ёнилғи берилишининг бошида ва оҳирида 
томчилар энг катта ва бир жинсли эмас. Тўзитиш 
параметрларининг пуркаш характеристикалари 

давомида ўзгариб туриши дизелларда аралашма ҳосил 
қилиш ва ёниш жараёнлари учун катта аҳамиятга эга. 
Оқимнинг парчаланишига ва томчиларнинг ўлчамига 
ёнилғининг физик хоссалари, биринчи навбатда унинг 
қовушоқлиги катта таъсир кўрсатади. Ёнилғининг 
қовушоқлиги ортиши билан тўзиш майинлиги, бир 
жинслилиги ёмонлашади, чунки бунда оқимдаги 
бошланғич ғалаёнланишлар жадаллиги пасаяди.[2] 
Газ муҳитининг аэродинамик қаршилиги томонидан 
томчиларнинг парчаланишига бўладиган акс таъсир 
кучаяди. 

1-ёнилғининг ҳажмий узатилиши; 2, 3-ёнилғи томчиларининг ўртача диаметри.
2-расм. Пуркаш жараёнида ёнилғи ҳажмий узатилишининг ва ёнилғи томчилари ўртача диаметрларининг 

ўзгариши.

Юқорида келтирилган маълумотларни таҳлил қилиб, 
шуни айтишимиз мумкинки агар дизел двигателларининг 
таъминлаш тизимига юқори босимли (“Common rail”) 
замонавий тизим ўрнатилса, ёнилғининг тўзитиш 
жараёнини юқори босқичга эришилади. Бу ҳолат 
ёнилғини яхши тўзитиб берилиши ва яхши ёнишини 
таъминлайди. Ёнилғи миқдорининг асосий қисми 
катта тезликда, юкори босимда берилиши керак, чунки 
бу ҳолда ёнилғи зарралари ёниш камерасининг чекка 
қисмларига ҳам бориб етади, бу зонадаги ҳаводан тўла 
фойдаланилади. Пуркашни кескин тезликда тугаллаш 
мақсадга мувофиқ эмас, чунки бу ҳолда ёнилғи 
тўзитгич атрофига тўпланиб қолиб, ёниш жараёнини 

ёмонлаштиради ва двигател тутаб ишлайди. 

Хулоса

1. Хозирги кунда двигателларнинг таьминлаш 
тизимини такомиллаштириш мақсадида “Common rail” 
тизимидан фойдаланиш тавсия этилган. 

2. Бу тизимнинг асосий афзаллиги ёнилғини пуркаш 
босимини уч тўрт баробар оширишдан, яъни 150...200 
мПа гача етказишдан иборат. Бу босимда цилиндр ичига 
пуркалган ёнилғининг заррачалари жуда кичик бўлиб 
ҳаво кислороди билан яхшироқ окисдаланади ва ёниш 
жараёни тўлиқ кечади. Натижада дизелни фойдали иш 
коэффициенти ошади.

